
CONVENIO DE COLABORACIÓN ENTRE A CONSELLERÍA DE EDUCACIÓN, CIENCIA, 
UNIVERSIDADES E FORMACIÓN PROFESIONAL E A UNIVERSIDADE DE VIGO (UVIGO) 
PARA  A  DOTACIÓN  DE  EQUIPAMENTO  EN  INNOVACIÓN  EDUCATIVA  E  A 
ADQUISICIÓN  E  O  USO  COMPARTIDO  DE  EQUIPAMENTO  CIENTÍFICO-TÉCNICO, 
ANO 2026

En Pontevedra, a 29 de outubro de 2026

REUNIDOS

Dunha parte, Román Rodríguez González, conselleiro de Educación, Ciencia, Universidades 

e  Formación  Profesional  (en  adiante,  a  Consellería),  nomeado  mediante  o  Decreto 

44/2024, do 14 de abril (DOG núm. 73 do 14.04.2024), de acordo co disposto no artigo 34 

da Lei 1/1983, do 22 de febreiro, de normas reguladoras da Xunta e a súa Presidencia e no 

acordo do Consello da Xunta de Galicia  do 27 de marzo de 1991,  sobre convenios de 

cooperación con outros entes públicos e de colaboración con particulares, publicado pola 

Resolución da Consellería de Economía e Facenda do 8 de abril de 1991 (DOG núm. 82, do 

30 de abril).

Doutra parte,  María  Carmen García  Mateo,  reitora magnífica da Universidade de Vigo 

(UVIGO), nomeada mediante o Decreto 66/2026, do 22 de xuño (DOG núm. 127, do 25 de 

xuño e modificado por DOG núm. 121 do 1 de xullo), en representación desta, e en virtude 

das facultades que lle confire o artigo 50.1 da Lei orgánica 2/2023, do 22 de marzo, do 

sistema universitario, e o artigo 29 do Decreto 13/2019, do 24 de xaneiro, polo que se 

aproban os Estatutos da UVIGO (DOG núm. 38 do 22 de febreiro).

Interveñen en nome e  representación dos  seus  respectivos  cargos  e  no exercicio  das 

facultades que teñen conferidas

EXPOÑEN

PRIMEIRO.- A Consellería de Educación, Ciencia, Universidades e Formación Profesional (en 

adiante,  a  Consellería),  a  través  da  Secretaría  Xeral  de  Universidades  como  órgano 

superior da Administración xeral da Comunidade Autónoma de Galicia para a ordenación, 

planificación e  execución das  competencias  en  materia  de  universidades  e  ensinanzas 

universitarias, e de conformidade coas competencias que lle outorga o Decreto 138/2024, 

do 20 de maio (DOG núm. 101, do 27 de maio de 2024), polo que se establece a estrutura 

orgánica  da  Consellería,  ten  a  competencia  de  fomentar  a  excelencia  dos  campus 

universitarios, a promoción e xestión eficiente e integradora dos recursos e capacidades 

de investigación do Sistema universitario de Galicia (SUG) para a súa posta en valor no 

marco do sistema de innovación  e, particularmente,  a promoción da coordinación das 

universidades galegas no establecemento de programas, infraestruturas e actuacións en 

materia de investigación, así  como contribuír  á ordenación e complementariedade das 

capacidades investigadoras do SUG.

SEGUNDO.- As universidades que integran o Sistema Universitario de Galicia (SUG): UDC, 

USC e  UVIGO,  son  entidades  que  forman parte  do  sector  público  institucional  e  que 

realizan actividades de investigación e desenvolvemento científico e tecnolóxico, o que as 

configura como unha das principais axentes xeradoras de coñecemento en Galicia.

As universidades do SUG teñen como un dos seus obxectivos a busca da calidade científica 

e a materialización da transferencia tecnolóxica a partir de resultados científicos para a 

mellora do sistema económico e o benestar da sociedade galega. Para isto, contan con 

infraestruturas científico-tecnolóxicas e capital humano, claves para lograr esta calidade.

TERCEIRO.-  A  Universidade  de  Vigo  (UVIGO)  é  unha  institución  pública  de  ensinanza 

superior, dotada de plena personalidade xurídica e patrimonio propios, que asume as súas 

funcións  como  servizo  público,  gozando  de  autonomía  con  ese  fin,  no  marco  da 

Constitución e das leis. 

A  UVIGO mediante  a  docencia,  a  investigación,  a  innovación  e  o  desenvolvemento 

científico e tecnolóxico, dedícase á xeración, difusión e transferencia de coñecemento, de 

xeito  socialmente  responsable  e  cunha conexión directa  coas  demandas da  sociedade 

galega.

CUARTO.- As universidades son un dos principais axentes galegos que mellor compiten 

internacionalmente en programas de apoio á I+D+i, o que demostra a súa capacidade de 

xerar e difundir coñecemento. Conscientes do protagonismo central que se lle concede 

desde a Comisión Europea no Horizonte Europa (HE) 2021-2027, no programa marco de 

Investigación e  Innovación da  UE para  reforzar  as  súas  bases  científicas  e  no Espazo 

Europeo de Investigación, cómpre reforzar os centros de investigación universitaria co fin 

de atender  os  desafíos  que debe afrontar  o  sistema galego de innovación nos novos 

programas operativos da Unión Europea.

QUINTO.- A Estratexia de Especialización Intelixente de Galicia 2021-2027 (RIS3), acorde co 

Plan da Unión Europea Horizonte Europa e a Estratexia Española de Ciencia, Tecnoloxía e 

Innovación 2021-2027, é a estratexia integral para articular todas as actuacións da I+D+i 

en Galicia, incorporando os grandes obxectivos 2021-2027 da Unión Europea: unha nova 

política  industrial  marcada  pola  sustentabilidade,  polo  Pacto  Verde  Europeo  e  pola 

Transformación Dixital. As grandes metas que se pretenden acadar son: evolucionar ao 

modelo produtivo, gañar competitividade e medrar de forma sostible no tempo, xerando 

emprego de calidade e contribuír  a  dar  resposta aos grandes retos e necesidades da 

sociedade.

A  Estratexia  de  Especialización  Intelixente  (RIS3)  de  Galicia  2021-2027,  aprobada  por 

acordo do Consello da Xunta de Galicia do 8 de abril de 2022, define o marco das políticas 

de  investigación  e  innovación  na  Comunidade  Autónoma  para  este  período.  Como 

instrumento de planificación operativa para a súa implementación entre 2025 e 2027, o 

Consello da Xunta aprobou o 3  de febreiro de 2025 o Plan galego de investigación e 

innovación 2025-2027.

A Estratexia de Especialización Intelixente de Galicia 2021-2027 (RIS3) aspira a consolidar 

un modelo de crecemento inclusivo e sostible situando á I+D+i como factor clave para 

garantir  a  competitividade  da  economía  e  a  capacidade  da  sociedade  galega  para 

responder ás transformacións globais e aos retos sociais. Concretamente unha sociedade 

comprometida coa innovación,  capaz de adaptarse aos cambios e  responder  aos seus 

retos,  que  camiña  cara  a  maiores  niveis  de  calidade  de  vida  a  través  da  ciencia,  a 

investigación e a innovación. As actuacións deste convenio se aliñan cos tres retos e coas 

tres prioridades da RIS3 de Galicia e están relacionadas co Obxectivo Estratéxico 1 e o 

Programa Integra 1. Así mesmo, enmárcase no programa Coñecemento do Plan Galego de 

Investigación e Innovación 2025-2027. 

SEXTO.- A Consellería e as universidades galegas avanzan nunha estratexia que permita a 

xestión eficiente  e  integrada dos  recursos  e  capacidades  de  investigación do Sistema 

universitario  de  Galicia  (SUG)  para  a  súa  vertebración  e  posta  en  valor  no  marco  do 

sistema de innovación. Tal xestión concrétase na promoción, deseño e materialización dos 

instrumentos  necesarios  para  mellorar  o  financiamento  estrutural  da  actividade 

investigadora do SUG, así como da calidade dos seus medios e resultados.

SÉTIMO.- As universidades establecen como prioridade a planificación, desenvolvemento 

integrado  e  consolidación  das  infraestruturas  científico-tecnolóxicas,  a  innovación 

educativa e os servizos que dan apoio ás estruturas e aos grupos de Investigación das 

Universidades  para  optimizar  e  rendibilizar  as  súas  capacidades  en  investigación  e 

transferencia de coñecemento.

OITAVO.- En consecuencia,  o 25 de novembro de 2024 asinouse un convenio conxunto 

entre a Consellería e as tres universidades, Convenio de colaboración entre a Consellería de 

Educación,  Ciencia,  Universidades e  Formación Profesional  e  as  universidades da Coruña, 

Santiago de Compostela e Vigo para o equipamento en innovación educativa e para unha 

plataforma de compartición de equipamento científico-técnico de Galicia, que abrangue a 

anualidade 2024.

Posteriormente, o 17 de novembro de 2025, asinouse o convenio entre a consellería de 

Educación,  ciencia,  Universidades  e  Formación  Profesional  e  a  Universidade  de  Vigo 

(UVIGO) para a dotación de equipamento en innovación educativa e a adquisición e o uso 

compartido de equipamento científico-técnico do ano 2025.

Consultadas as universidades do SUG, para a anualidade 2026, manifestaron a vontade de 

que se sigan financiando por medio de accións que conduzan ao desenvolvemento da súa 

capacidade de innovación docente e investigadora. Estableceuse que, para unha mellor 

xestión e concreción das accións, se asinen convenios individuais para cada universidade.

NOVENO.- Polo anteriormente exposto, a Consellería e a UVIGO coinciden en salientar a 

necesidade de  fomentar  as  accións  que conduzan a  xestión eficiente  e  integrada dos 

Páxina 4 de 25



recursos e capacidades de investigación do SUG para a súa vertebración e posta en valor 

no marco do sistema de innovación. Así pois, en xullo de 2026, a UVIGO presenta, polo 

Rexistro electrónico da Xunta de Galicia, unha memoria-proposta que recolle actualizadas 

as actuacións a desenvolver neste novo convenio.

Por conseguinte, as partes abaixo asinantes acordan subscribir o presente convenio, que 

se rexerá polas seguintes

CLÁUSULAS

PRIMEIRA.- Obxecto do Convenio

O presente convenio ten por obxecto establecer as condicións que rexerá a colaboración, 

para o ano 2026, entre a Consellería de Educación, Ciencia, Universidades e Formación 

Profesional e a Universidade de Vigo (UVIGO) para dotar de equipamento no ámbito da 

innovación  educativa  e  a  adquisición  e  o  uso  compartido  de  equipamento  científico-

técnico,  coa  finalidade  de  consolidar  as  infraestruturas  científico-tecnolóxicas  e  os 

servizos  que dan apoio  á  investigación no ámbito do Sistema universitario  de Galicia 

(SUG).

SEGUNDA.- Actuacións

As accións neste convenio recollen as liñas de colaboración coa UVIGO para levar a cabo 

as seguintes actuacións, distribuídas en dous grandes bloques:

BLOQUE I. Innovación educativa e actos de difusión do SUG: 600.000 €

Abrangue  equipamento  innovador  destinado  a  nivel  educativo  de  grao,  mestrado  ou 

equivalente da UVIGO. 

O conxunto de actuacións recollidas neste convenio ten como obxectivo principal reforzar 

as  capacidades  docentes  da  Universidade  de  Vigo  mediante  a  incorporación  de 

infraestruturas e equipamentos que impulsen a innovación educativa, a dixitalización e o 

uso de tecnoloxías emerxentes nos procesos de ensino-aprendizaxe.

Entre os obxectivos específicos destacamos:

- Promover a  aprendizaxe activa mediante simuladores,  laboratorios interactivos, 

realidade virtual e aumentada, e ferramentas de creación audiovisual.

- Fomentar a adquisición de competencias transversais e técnicas en ámbitos clave 

como  a  comunicación,  a  saúde,  a  robótica,  as  enxeñarías  ou  a  educación, 

adaptándose ás esixencias do contexto profesional actual.

- Garantir o acceso equitativo a recursos dixitais e tecnolóxicos en todas as ramas 

do coñecemento,  reducindo a fenda tecnolóxica entre centros e contribuíndo á 

cohesión do sistema universitario.

- Apoiar a innovación pedagóxica a través de recursos e adaptados á diversidade do 

alumnado.

- Impulsar o uso didáctico de tecnoloxías STEAM con especial atención á integración 

da robótica educativa.

Achégase, no ANEXO I, o detalle das adquisicións propostas.

BLOQUE II. Equipamento Científico-Técnico  UVIGO (Servizos  centrais  e  Centros  de 
rede  CIGUS e custos indirectos): 1.725.157,20 €

Abrangue  equipamento  científico  destinado  ás  actividades  do  persoal  investigador, 

estruturas e centros de investigación CIGUS da UVIGO.

O segundo bloque centra os seus esforzos no fortalecemento das infraestruturas dos 

servizos centrais, así como na consolidación dos centros de investigación de excelencia 

(CIGUS), centros colaborativos e institutos de investigación da UVIGO.

Mediante a Orde do 24 de outubro de 2023, pola que se establecen as bases reguladoras 

para a concesión, en réxime de concorrencia competitiva, da acreditación da excelencia 

(científica, técnica ou artística) e das axudas para a estrutura, a mellora e o apoio aos 

centros  de  investigación  do  Sistema universitario  de  Galicia,  acreditouse  a  excelencia 

científica dos seguintes centros da Universidade de Vigo, ordenados segundo a puntuación 

recibida na avaliación:

1. Centro de Investigación en Tecnoloxía de Telecomunicación  (AtlanTTic)

2. Centro de Investigación en Nanomateriais e Biomedicina (CINBIO)

3. Centro de Investigación Mariña (CIM)

Ademais,  outorgouse  a  categoría  de  Centro  Colaborativo  aos  seguintes  centros  de 

investigación: 

1. Centro de Investigación en Tecnoloxías, Enerxía e Procesos Industrias. CINTECX

2. Centro  de  Investigación  interuniversitario  en  Economía  e  Empresa  para  a 

Sociedade. ECOBAS

Así mesmo, ao abeiro da Instrución 5/2025 da Secretaría Xeral de Universidades relativa 

aos convenios que se subscriban coas universidades galegas con financiamento de centros 

interuniversitarios  no  ámbito  da  I+D+i,  a  UVIGO  foi  designada  como  a  entidade  que 

exercerá a representación única, tanto na coordinación como na interlocución no caso do 

seguinte centro interuniversitario: 

 Centro  de  Investigación  Interuniversitaria  en  Economía  e  Empresa  para  a 

Sociedade (ECOBAS) 

 Non obstante, ás universidades públicas do SUG agrupadas ou asociadas terán, en 

todo caso, a condición de entidade beneficiaria, nos termos establecidos no artigo 

8.3 da Lei 9/2007, do 13 de xuño, de subvencións de Galicia.

Este bloque II pretende garantir que estes centros conten cos recursos necesarios para 

seguir sendo competitivos a nivel nacional e internacional e para maximizar o impacto das 

súas actividades de investigación e innovación, ao mesmo tempo, que se impulsa o uso 

compartido e racional das infraestruturas científico-técnicas de Galicia.

A  diferencia  do  Bloque  I,  neste  apartado,  os  gastos  subvencionables  refírense  a 

infraestruturas para investigación, é dicir, as instalacións, os recursos e os servizos afíns 

utilizados pola comunidade científica para levar a cabo investigacións no seu ámbito de 

coñecemento respectivo.

A adquisición deste equipamento científico e técnico permitirá a execución de proxectos 

de investigación de calidade, que mellore os resultados e impacto económico e social dos 

mesmos,  así  como  para  o  propio  funcionamento  e  mellora  dos  servizos  comúns  de 

investigación,  e  das  infraestruturas  de  investigación  existentes,  priorizándose  o 

equipamento  de  última  xeración  que  é  necesario  para  acadar  a  excelencia  na 

investigación, así como o seu uso compartido.

Achégase, no ANEXO II, o detalle das adquisicións desagregadas.

A estes efectos, recóllese a proposta da UVIGO que presenta o seguinte cadro – resumo* 

coa distribución económica por eixos de investimento.

BLOQUES IMPORTES

BLOQUE I: INNOVACIÓN EDUCATIVA E ACTOS DIFUSIÓN DO SUG

 Equipamento para docencia práctica, simulación e experimentación 
en contornas docentes e de laboratorio.

 Infraestrutura audiovisual, informática e dixitalización de espazos 
docentes.

 Equipamento  para  fabricación  dixital,  prototipado  e  produción 
gráfica de materiais docentes.

 Implantación de ferramentas de xestión académica

 Adquisición de simuladores,  pequeno equipamento e material  de 
laboratorio, mobiliario e dotacións para prácticas docentes.

 Infraestrutura para docencia en liña e híbrida, e das ferramentas de 
xestión do coñecemento aplicadas á docencia.

 Outras melloras dos recursos tecnolóxicos e formativos.

600.000 €

BLOQUE II: EQUIPAMENTO CIENTÍFICO-TÉCNICO (UVIGO) 1.725.157,20 €

1.Servizos Centrais
Adquisición e mellora de equipamento científico-técnico e infraestruturas 
comúns de apoio á investigación.

280.000 €

2.Centros CIGUS 840.989 €
ATLANTTIC

Equipamento  científico-técnico  para  o  reforzo  das  capacidades  e 
infraestruturas de investigación do centro.

287.196 €

CINBIO
Equipamento  científico-técnico  para  o  reforzo  das  capacidades  e 
infraestruturas de investigación do centro.

286.005 €

CIM
Equipamento  científico-técnico  para  o  reforzo  das  capacidades  e 
infraestruturas de investigación do centro.

267.788 €

3.Centros Colaborativos 216.642 €
CINTECX

Equipamento científico-técnico para o fortalecemento das infraestruturas e 
capacidades de investigación do centro.

116.088 €

ECOBAS (como coordinador)
Equipamento científico-técnico para o fortalecemento das infraestruturas e 
capacidades de investigación do centro.

100.554 €

CUSTOS INDIRECTOS 387.526,20 €
TOTAL 2.325.157,20€

* O detalle pormenorizado das actuacións, adquisicións e conceptos de gasto incluídos nos distintos bloques figura 
nos anexos I e II do convenio, nos que se especifican os equipamentos e as actuacións previstas para cada ámbito de  
investimento.

TERCEIRA.- Obrigas 

De acordo coa lexislación vixente, as partes comprométense a:

A Consellería comprométese a colaborar no financiamento do gasto realizado pola UVIGO 

para impulsar as accións descritas neste convenio.

A UVIGO comprométese a:

a) Promover o desenvolvemento de capacidades e actividades de I+D nos ámbitos 

científicos, obxectivo das súas estruturas e grupos de Investigación, asegurando o 

mantemento do nivel de excelencia e a posición competitiva na produción científica 

da investigación.

b)  Compartir  un  mínimo  de  10h/semana  o  equipamento  científico-técnico  do 

Bloque II  con outros centros CIGUS,  colaborativos ou centros tecnolóxicos,  sen 

custo e baixo petición.

c)  Posta  a  disposición  dun  técnico  durante  o  período  de  compartición  do 

equipamento para facilitar o uso deste. 

d) Facilitar ficha cos principais datos de compartición para a súa publicación na 

web da plataforma de uso compartido e autorizar a súa difusión.

e) Facilitar datos de uso semestrais (propios e externos) durante un período de 

catro anos.

f) Levar a tramitación e adxudicación dos contratos que lle correspondan, así como 

o seguimento, control e supervisión das accións que execute a Universidade no 

marco do presente convenio.

g) Garantir que as actividades derivadas deste convenio axustaranse ás normas 

procedimentais e materiais vixentes no momento da concesión da axuda.

h)  Difundir  e  facer  constar,  de  forma  visible,  a  colaboración  prestada  pola 

Consellería  de  Educación,  Ciencia,  Universidades  e  Formación Profesional  e  nas 

comunicacións  ou  publicacións  nas  que  se  difunda  información  relativa  ás 

actividades desenvolvidas para a execución deste convenio.

i) Así mesmo, cabe sinalar  que debe incorporarse o logotipo da Xunta de Galicia 

nun lugar destacado de tódolos bens, produtos, servizos, actos, documentación, 

materiais  de  difusión  etc.,  tanto  físicos  como  virtuais,  financiados  total  ou 

parcialmente con cargo ao presente convenio.  En caso contrario,  non resultará 

financiable. 

k)  Facilitar  cantos  datos  resulten  necesarios  para  a valoración  do  convenio no 

marco  da  avaliación  da  RIS3  de  Galicia  2021-2027  ou  doutros  mecanismos 

relacionados coa medición da I+D+i.

l) Comunicar á Secretaría Xeral de Universidades a obtención doutras subvencións, 

axudas,  ingresos  ou  recursos  que  financien  a  actividade  subvencionada 

procedentes de calquera administración ou entes públicos ou privados nacionais ou 

internacionais. Esta comunicación deberá efectuarse no momento en que se coñeza 

e,  en  todo  caso,  con  anterioridade  á  xustificación  da  aplicación  dos  fondos 

recibidos.

m) Proceder ao reintegro, total ou parcial, dos fondos percibidos e máis os xuros 

de mora devindicados dende o momento do pagamento da subvención ata a data 

na que se acorde a procedencia do reintegro, no suposto de incumprimento das 

condicións establecidas para a súa concesión, nos casos previstos no Título II da 

Lei 9/2007, de subvencións de Galicia.

n) Facilitar toda a información que lle sexa requirida pola Intervención Xeral da 

Comunidade Autónoma, polo Tribunal de Contas e polo Consello de Contas, no 

exercicio  das  súas  funcións  de  fiscalización  e  control  do  destino  da  axuda 

concedida.

ñ) Cumprir o obxectivo, executar o proxecto, realizar a actividade ou adoptar o 

comportamento que fundamenta a concesión da subvención, de acordo co artigo 11 

da Lei 9/2007, do 13 de xuño, de subvencións de Galicia.

De conformidade co artigo 31.7 da Lei 9/2007, do 13 de xuño, de subvencións de Galicia,  

non poderá realizarse o pagamento da subvención en tanto a universidade non se atope 

ao corrente no cumprimento das súas obrigas tributarias e fronte á Seguridade Social e 

non teñan pendente de pagamento ningunha outra débeda coa Administración pública da 

comunidade Autónoma ou sexa debedor por resolución de procedencia de reintegro.

CUARTA.- Financiamento

A dotación da Consellería para este convenio é de dous millóns trescentos vinte e cinco 

mil cento cincuenta e sete euros e vinte céntimos (2.325.157,20 €), con cargo á aplicación 

orzamentaria 07.02.561B.744.0 (código de proxecto 2016 00129) no marco do Plan galego 

de financiamento universitario 2022-2026 (aprobado polo Acordo do Consello da Xunta de 

Galicia do 16 de decembro de 2021, DOG número 248, do 28 de decembro).

Esta  cantidade  de 2.325.157,20  € trátase  dun  importe  certo  e  corresponde  ao 

financiamento das actividades recollidas neste convenio, estando ao disposto no artigo 

21.2 do regulamento da Lei 9/2007, do 13 de xuño, de subvencións de Galicia, aprobado 

polo Decreto 11/2009, do 8 de xaneiro. Queda por conta do beneficiario a diferenza de 

financiamento necesario para a total execución da actividade do convenio.

A axuda é compatible con outras concedidas para o mesmo fin pero, en ningún caso, o 

importe da subvención achegada pola consellería poderá ser de tal contía que, illada ou 

en concorrencia con outras subvencións, supere o custo da actividade subvencionada, tal 

como se establece no artigo 17.3 da Lei 9/2007, do 13 de xuño, de subvencións de Galicia.

No caso de existir baixas económicas nas adxudicacións realizadas ou no caso de que non 

se  poidan  adxudicar  os  equipamentos  ou  instalacións  científico-técnicas  establecidas 

neste  convenio,  poderanse  incluír  outros  investimentos  en  equipamento,  sempre  que 

respondan á natureza da actividade subvencionada e se entregue memoria xustificativa 

específica que motive este cambio na que se manifeste que respecta o mesmo obxecto, 

condicións e finalidade da subvención. 

QUINTA.- Xustificación e Fórmula de pagamento

Con respecto  á  xustificación  e  posterior  pagamento,  a  UVIGO achegará,  ata  o  10  de 

decembro do 2026, a seguinte documentación:

a) Unha certificación expedida polo órgano de control que corresponda na que se acredite 

a toma de razón en contabilidade, que se cumpriu a finalidade do presente convenio e que 

os fondos foron destinados a este fin, así como o detalle da realización dos gastos e dos 

pagamentos.

b)  Conta  xustificativa  que  deberá  incluír  unha  memoria  de  actuación  xustificativa  do 

cumprimento das actividades desenvolvidas con cargo aos fondos recibidos e a memoria 

económica das actividades realizadas que, como mínimo, deberá detallar as actuacións 

descritas neste Convenio,  cos conceptos,  procedementos de contratación,  períodos de 

realización e pagamento dos gastos presentados, así como calquera outra información 

considerada relevante. Deberá entregarse en dous formatos con contido idéntico: folla de 

cálculo  para facilitar  as  actuacións de comprobación e  pdf  debidamente asinado.  Coa 

conta xustificativa achegarase copia cotexada da xustificación dos gastos (facturas ou 

documentos  contables  de  valor  probatorio  equivalente)  e  dos  pagamentos,  cos 

xustificantes das transferencias bancarias ou documentos acreditativos dos pagamentos 

realizados. O órgano xestor  poderá  realizar  verificacións  sobre  unha mostra  aleatoria 

desta documentación. 

c)  Unha  declaración  complementaria  do  conxunto  das  axudas  solicitadas,  tanto  as 

aprobadas ou concedidas como as pendentes de resolución, para este fin, das distintas 

administracións públicas.

d)  Así  mesmo,  deberase  presentar  unha  declaración  responsable  de  estar  ao  día  no 

cumprimento das obrigas tributarias ou fronte á Seguridade Social e de non ter pendente 

de pagamento ningunha outra débeda coa Administración.

En  todo  caso,  a  Universidade  deberá  custodiar  e  conservar  toda  a  documentación 

xustificativa  derivada  dos  compromisos  deste  convenio  (facturas  ou  documentos 

contables  de  valor  probatorio  equivalente,  contratos,  actas,  xustificantes  de 

transferencias bancarias ou calquera outra que sexa necesaria) e poñela a disposición do 

órgano xestor,  ou demais órganos de control,  no momento en que esta lle  poida ser 

requirida. A documentación xustificativa deberá estar correctamente entregada no ano 

2026, non podendo imputar ningún gasto en anualidades futuras.

SEXTA.- Responsabilidade

A subscrición do presente convenio non supón relación laboral contractual ou de calquera 

outro tipo entre o persoal profesional que vaia desenvolver as actividades e a Consellería, 

de tal xeito que non se lle pode esixir a esta responsabilidade ningunha, indirecta nin 

subsidiaria, polos actos ou feitos acontecidos no seu desenvolvemento.

SÉTIMA.- Comisión de seguimento

Para  o  seguimento  do  convenio  ou  coñecemento  de  calquera  cuestión  sobre  a 

interpretación, modificación, resolución ou efectos deste que poidan xurdir, créase unha 

comisión mixta constituída do seguinte modo:

-  Tres  membros  da  Secretaría  Xeral  de  Universidades,  un/unha das  cales  ostentará  a 

presidencia.

-  Tres membros da Universidade de Vigo.

Esta comisión actuará como órgano de vixilancia, seguimento e control do establecido 

neste convenio, e promoverá, se o considera conveniente, outras actuacións que poidan 

enriquecer o seu desenvolvemento.

Non obstante,  todas  aquelas  cuestións  que se  susciten en relación co  outorgamento, 

cumprimento,  xustificación  e  pagamento,  así  como  o  reintegro  e  determinación  das 

posibles  responsabilidades  relativas  á  subvención  concedida  serán  resoltas  pola 

Consellería.

OITAVA.- Modificación do convenio

Consonte co disposto no artigo 17.4 da Lei  9/2007,  do 13 de xuño,  de subvencións de 

Galicia, toda alteración das condicións tidas en conta para a concesión da subvención e, en 

todo  caso,  a  obtención  concorrente  doutras  achegas  fóra  dos  casos  permitidos  nas 

presentes cláusulas, poderá dar lugar á modificación do presente convenio.

De  conformidade  co  disposto  no  artigo  31.4  da  Lei  14/2013,  do  26  de  decembro,  de 

racionalización  do  sector  público  autonómico,  os  convenios  subscritos  pola 

Administración xeral da Comunidade Autónoma e as entidades instrumentais do sector 

público autonómico poderán ser obxecto de modificación cando teñan como finalidade o 

logro dos obxectivos de estabilidade orzamentaria e sustentabilidade financeira.  Ditas 

modificacións terán por obxecto a redución do volume das obrigas ou a ampliación do seu 

prazo de execución.

NOVENA.- Vixencia do convenio

O presente convenio entrará en vigor coa sinatura dixital da última persoa asinante, sen 

prexuízo de que se poidan atender accións realizadas desde o 1 de xaneiro de 2026, e terá 

vixencia ata o 31 de decembro de 2026.

DÉCIMA.- Extinción do convenio

Non obstante ao establecido na cláusula anterior, este convenio poderá extinguirse por 

acordo mutuo e voluntario das partes, por renuncia dalgunha delas ou por denuncia deste 

por  incumprimento  dalgunha  delas,  o  que  se  comunicará  fidedignamente,  logo  de 

audiencia  desta  e  con,  polo  menos,  un  mes  de  antelación.  Así  mesmo,  o  convenio 

extinguirase  polas  causas  previstas  no artigo  51  da  Lei  40/2015,  do  1  de  outubro,  de 

réxime  xurídico  do  sector  público.  En  calquera  destes  casos,  así  como  no  caso  de 

incumprimento  das  obrigacións  e  compromisos  asumidos  por  cada  unha  das  partes, 

procederase á revogación da axuda, así coma ao reintegro total ou parcial das cantidades 

percibidas e a esixencia de xuros de mora nos casos previstos no artigo 33 da Lei 9/2007, 

do 13 de xuño, de subvencións de Galicia.

UNDÉCIMA.- Natureza do convenio

De acordo co establecido no artigo 36 do Decreto 11/2009, do 8 de xaneiro, polo que se 

aproba o  regulamento da Lei  9/2007,  do 13  de xuño,  de subvencións de Galicia,  este 

convenio ten un interese público, xa que de conformidade co previsto nos artigos 53 e 54 

da Lei 6/2013, do 13 de xuño, do SUG (DOG núm. 125, do 3 de xullo) corresponde á Xunta de 

Galicia, a través da Consellería, coordinar as universidades do SUG para acadar a mellora 

da  docencia,  a  investigación,  a  extensión  universitaria,  a  promoción,  a  adaptación  ás 

demandas e necesidades da sociedade e a realización de estudos no ámbito da docencia, 

investigación, innovación, xestión...

O presente convenio de colaboración ten a natureza dos previstos no artigo 6 da Lei 

9/2017, de 8 de novembro, de Contratos do Sector Público, pola que se traspoñen ao 

ordenamento  xurídico  español  as  Directivas  do  Parlamento  Europeo  e  do  Consello 

2014/23/UE e 2014/24/UE, do 26 de febreiro de 2014, e realízase ao amparo do establecido 

nos artigos 47 e seguintes da Lei 40/2015, do 1 de outubro, de réxime xurídico do sector 

público, rexéndose polo establecido nas súas cláusulas e polo establecido na Lei 9/2007, 

do 13 de xuño, de subvencións de Galicia e no seu Regulamento, aprobado polo Decreto 

11/2009, do 8 de xaneiro.

De acordo co disposto na Comunicación da Comisión Europea do Marco sobre axudas 

estatais de investigación e desenvolvemento e innovación publicada no DOUE (2022/C 

414/01),  do  28  de  outubro  de  2022,  a  subvención  contemplada  neste  convenio  non 

constitúe axuda de Estado nos termos do artigo 107 do Tratado de funcionamento da 

Unión Europea ao tratarse de financiamento público de actividades non económicas como 

instrumento  axeitado  para  dar  resposta  a  obxectivos  e  fins  de  interese  común,  en 

particular,  a  coordinación  e  cooperación  como  elemento  relacional  básico  para  a 

racionalización do mapa universitario e o fortalecemento do conxunto das universidades 

galegas respectando a identidade de cada unha delas (artigo 2.1.c) da Lei 6/2013, do 13 de 

xuño, do SUG).

Non obstante, a UVIGO deberá garantir que as actividades derivadas deste convenio se 

axustan ás  normas procedimentais  e  materias  vixentes  no  momento da  concesión da 

axuda, debendo informar á Consellería por medio da comisión de seguimento.

DÉCIMO SEGUNDA.- Publicidade e transparencia

Segundo a disposición adicional do Decreto 132/2006, do 27 de xullo, polo que se regulan 

os rexistros públicos creados nos artigos 44 e 45 da Lei 7/2005, do 29 de decembro, de 

orzamentos  xerais  da  Comunidade  Autónoma  de  Galicia  para  o  ano  2006,  a  UVIGO 

consente expresamente para que a Administración inclúa e faga públicos, nos rexistros 

regulados nese decreto, os datos relevantes referidos ás axudas e subvencións recibidas, 

así como ás sancións impostas.

A reserva que puidera facer a beneficiaria no sentido de non autorizar a obtención dos 

datos  ou a  publicidade destes  nos  rexistros,  que en todo caso terán que expresarse, 

poderá dar lugar á exclusión do proceso para obter a axuda ou á revogación do acto de 

outorgamento.

Así mesmo, as partes asinantes deste convenio manifestan o seu consentimento para que 

os datos persoais que constan neste, así como o resto das especificacións contidas neste, 

poidan ser publicados no Portal de Transparencia e Goberno Aberto.

As subvencións estarán sometidas á función interventora e de control financeiro exercida 

pola  Intervención  Xeral  da  Comunidade  Autónoma,  nos  termos  que  establece  a  Lei 

9/2007,  do  13  de  xuño,  de  subvencións  de  Galicia.  Así  mesmo,  estarán  sometidas  ás 

actuacións de comprobación previstas na lexislación do Tribunal de Contas e do Consello 

de  Contas  no  exercicio  das  súas  funcións  de  fiscalización  e  control  do  destino  das 

subvencións.

En aplicación dos principios recollidos na Lei 19/2013, do 9 de decembro, de transparencia, 

acceso á información pública e bo goberno, de acordo co indicado na actual redacción do 

artigo 20 da Lei 38/2003, do 17 de novembro, xeral de subvencións e segundo o disposto 

nos artigos 3.1.b) e 15 da Lei 1/2016, do 18 de xaneiro, de transparencia e bo goberno, a 

información correspondente ao presente convenio publicarase na Base de Datos Nacional 

de Subvencións.

De acordo co establecido no artigo 53 da Lei 40/2015, do 1 de outubro, de réxime xurídico 

do sector público, este convenio deberá ser remitido ao Consello de Contas nos termos 

que no mesmo se establecen.

DÉCIMO TERCEIRA.- Protección de datos

As  partes  asinantes  comprométense  a  cumprir,  en  todo  momento,  as  disposicións 

contidas  na  normativa  básica  estatal  e  autonómica  que  xustifica  a  lexitimidade  do 

tratamento dos datos persoais e dereitos dixitais. 

Na aplicación deste convenio respectaranse cantas esixencias establece o Regulamento 

UE 679/2016 xeral de protección de datos e a Lei orgánica 3/2018, do 5 de decembro (BOE 

06/12/2018), de protección de datos persoais e garantía dos dereitos dixitais, adoptando 

cantas medidas resulten necesarias para cumprir as súas previsións e, en particular, para 

garantir a seguridade e integridade dos datos persoais e dos dereitos dixitais e, a súa 

protección fronte a alteracións, perdas, tratamentos ou accesos non autorizados. 

Serán  de  aplicación  todos  os  dereitos  e  obrigas  derivados  da  normativa  aplicable  en 

materia de protección de datos e garantía dos dereitos dixitais. 

Este convenio obriga ás partes que o asinan ao seu cumprimento, e ambas se someten ao 

acordado en todas as estipulacións.

DÉCIMO CUARTA.- Resolución de controversias

O  presente  convenio  réxese  en  canto  a  súa  interpretación  e  desenvolvemento  polo 

ordenamento  xurídico  administrativo,  con  expresa  submisión  das  partes  á  xurisdición 

contencioso-administrativa, nos termos que se establecen no artigo 47 e seguintes da Lei 

40/2015, do 1 de outubro, de réxime xurídico do sector público.

Lido por todas as partes, por si mesmas, e como proba de conformidade co expresado no 

presente convenio, asínano no lugar e data que se indican no inicio 

Román Rodríguez González
Conselleiro de Educación, Ciencia, Universidades e Formación Profesional

María Carmen García Mateo
Reitora da Universidade de Vigo (UVIGO)

ANEXO I

Bloque I: Innovación educativa e actos de difusión  do SUG: 600.000 €

O conxunto  de  actuación  propostas  para  este  convenio  ten  como obxectivo  principal 
reforzar as capacidades  docentes da Universidade de Vigo mediante a incorporación de 
infraestruturas e equipamentos que impulsen a innovación educativa, a dixitalización e o 
uso de tecnoloxías emerxentes nos procesos de ensino-aprendizaxe.

Equipamento

Equipamento singular para laboratorios docentes

Dotación de material de laboratorios docentes de centros e facultades, con prioridade a titulacións con 
acreditación de excelencia e Campus de Especialización

Equipamento docente para mellora de prácticas de laboratorio

Dotación de pequeno equipamento inventariable para laboratorios docentes de centros e facultades, con 
prioridade a titulacións con acreditación de excelencia e Campus de Especialización

Desenvolvementos evolutivos do sistema de xestión académica para novas formas de docencia

Evolutivos de SIGMA ACADEMIC para soporte específico de novas funcionalidades e solucións a novos retos 
que  plantexan  alumnado  en  modalidades  virtual,  semipresencial  e  híbrida,  con  integración  con  outras 
plataformas da Uvigo

Evolución tecnolóxica e ampliación do Campus Multimedia da Uvigo

Actualización,  ampliación  funcional  e  novas  capacidades  no  Campus  Multimedia,  infraestrutura  de 
teledocencia central da Uvigo que se emprega para as reunións e aulas virtuais de toda a Universidade

Programa de Innovación Educativa – Proxectos piloto de innovación docente

Convocatoria de proxectos piloto de innovación docente orientados á virtualización, dixitalización e /  ou 
mellora da docencia online ou implementación de boas prácticas de innovación educativa

TOTAL       600.000 €

Páxina 18 de 25



ANEXO II

BLOQUE  II.  EQUIPAMENTO  CIENTÍFICO-TÉCNICO  UVIGO  (SERVIZOS  CENTRAIS  E 
CENTROS DE REDE CIGUS): 1.725.157,20 €

II. a) Servizos centrais/comúns: 280.000 €

Equipamento

Analizador elemental macro C/N

Analizador elemental macro C/N , os equipos dos que dispoñemos son dun rango micro.

Perladora por indución

A perladora actual (Perl3X) , año 2010, é de gases require propano o que implica ter un gas combustible no 
laboratorio. A que solicitamos sería eléctrica por indución, eliminaríase a liña de gas propano e o seu coste 
anual.

Forno microondas

O equipo actual é un equipo do año 2010 e o gasto en consumibles é elevado. Un actual abarataría os custos.

HPLC-DLS

O equipo a renovar (waters) é o  que se dispón  do ano 1998 e está obsoleto. Está dando problemas e o novo  
incluiría a maiores un detector DLS . PLC-DLS

Sputtering K550x + Evaporador C.

Equipo a renovar.  O que se dispón é do 2005 e está obsoleto.   Equipo imprescindible para preparar as  
mostras que se estudan en microscopía electrónica de barrido. O equipo permite recubrir con oro ou carbono 
e permitir que a mostra sexa condutora e non produza efectos de carga nas imaxes.

Obxectivo 5X para perfilometro Ultraview (Chotest)

A ampliación dunha óptica adicional para o perfilometro, pretende ampliar o campo de visión. Actualmente 
conta con ópticas de 20X e 50X. A óptica de 5X permitirá samplear superficies maiores e dispor de  imaxes  
topográficas estatisticamente máis representativas. Amplía ademais o abanico de posibilidades, cando as 
características que haxa que medir debido as súas dimensións non se poden obter cos obxectivos de maior 
magnificación.

Accesorio de Enerxía Dispersiva para detección de Raios X

Preténdese ampliar a dotación do Sistema de imaxe electrónica (Nanos) recentemente adquirido a través do 
convenio Xunta 2024. Permitirá obter información composicional da superficie analizada)

TOTAL      280.000

 II. b) Centros CIGUS: 840.989,00 € 

Mediante a Orde do 24 de outubro de 2023 pola que se establecen as bases reguladoras para a 
concesión, en réxime de concorrencia competitiva, da acreditación de excelencia (científica, técnica 
ou artística) e das axudas para a estrutura, a mellora e o apoio aos centros de investigación do 
Sistema  universitario  de  Galicia,  acreditouse  a  excelencia  científica  dos  seguintes  centros  da 
Universidade de Vigo: 

3. Centro de Investigación en Tecnoloxía de Telecomunicación  (AtlanTTic)

4. Centro de Investigación en Nanomateriais e Biomedicina (CINBIO)

5. Centro de Investigación Mariña (CIM)

A continuación recóllense as propostas de adquisición de equipamento de cada un dos centros 
mencionados, ordenadas por orde de preferencia e con indicación, de ser o caso, dos centros 
interesados en compartir o equipamento.

1. Centro de Investigación en Tecnoloxía de Telecomunicación (AtlanTTic)

Equipamento

Nodo HPC

Novo nodo HPC para ampliación de sistema ATLAS de atlanTTic.

Pracas de fase hexagonais

Conxunto de pracas de fase hexagonais que funcionan como unha matriz de microlentes dunha polgada 

de diámetro dispostas nunha rede hexagonal, deseñadas para operar a unha lonxitude de onda de 795 

nm, con separacións entre eixos ópticos de 2 mm, 3 mm e 5 mm, fabricadas cunha resolución espacial  

de 1 µm e unha distancia focal de 42 mm; e unha praca de fase divisora de feixe con configuración de 

retícula hexagonal, deseñada para operar a unha lonxitude de onda de 795 nm, cunha separación entre 

eixos ópticos de 3 mm, fabricada cunha resolución espacial de 1 µm e deseñada para xerar o patrón de 

división do feixe a unha distancia de propagación de 200 mm.

Sistema de comunicacións móbiles seguras

Solución de comunicación móbil que garante a máxima confidencialidade mediante un cifrado extremo 

a  extremo  real  entre  terminais,  almacenamento  cifrado  contra  spyware  e  un  Módulo  de  Cifra 

independente que impide calquera transmisión desprotexida.  Ademais,  maximiza a súa utilidade ao 

incluír unha pasarela que conecta con redes Tetra, asegurando a interoperabilidade con sistemas de 

comunicacións críticas.

Laboratorio de sistemas de percepción inmersiva

Sistema de interacción composto por escáner 3D: Creality CR-Scan Raptor Pro (incl. accesorios), lentes 

VR/MR: Pico 4 Ultra (256 GB),  Pico Motion Trackers (conxunto corporal),  deseñado para controlar e 

teleoperar en tempo real o robot humanoide dispoñible en atlanTTic, permitindo mapear contornas 

físicas en tres dimensións e transmitir os xestos do operador directamente ao robot de forma intuitiva. 

O sistema servirá para o desenvolvemento de xemelgos dixitais e sistemas de guiado remoto, avaliando 

o control robótico baixo redes de comunicación de ultra baixa latencia. Así mesmo, as lentes servirán  

como banco de probas para o desenvolvemento de aplicacións XR nativas conectadas ás tecnoloxías de 

redes sen fíos avanzadas, permitindo avaliar experimentalmente os límites da latencia e da calidade de 

servizo da tecnoloxía de rede.

Analizador vectorial de redes

Analizador vectorial de redes Keysight P5005B de dous portos, con interface Thunderbolt 3 e rango de 

medida de 100 kHz a 26,5 GHz. Posibilidade de expansión de portos e sincronización remota entre  

varios dispositivos.

LISN aeroespacial

Rede de estabilización de impedancia de línea para ensaios de EMC baixo estándares aeroespaciais 

ECSS, doble liña DC ata 75 A

Estrutura MainFrame para caracterización de materiais en espazo libre

Estrutura soporte principal e lentes dielétricas de montaxe en espazo libre para caracterización de 

propiedades eléctricas de materiais

Analizador de sinais en tempo real controlable remotamente

Analizador de sinais en tempo real controlable remotamente para toma de medidas e demodulación de 

sinais dixitais para comprobar parámetros de calidade de dispositivos de radiofrecuencia (9 kHz ata 7.5  

GHz  )  con  tódalas  licenzas  permanentes  de  uso  e  accesorios  de  RF  +  Servidor  de  control  e 

mostraxealizador de sinais en tempo real controlable remotamente.

TOTAL     287.196,00 €

2. Centro de Investigación en Nanomateriais e Biomedicina (CINBIO)

Equipamento

Accesorios  complementarios  e  software  avanzado  para  o  espectrómetro  de  Resonancia 

Paramagnética Electrónica (EPR) de sobremesa Bruker Magnettech ESR5000

Accesorios  complementarios  e  software  avanzado  para  o  espectrómetro  de  Resonancia 

Paramagnética Electrónica (EPR) de sobremesa Bruker Magnettech ESR5000:

Ampliación  de  capacidades  de  hardware  e  software  para  a  detección,  cuantificación  e  análise 

avanzada de radicais libres e especies paramagnéticas en mostras químicas e biolóxicas.

Equipo de análise estrutural avanzado para difracción de raios X de po (XRD)

Equipo  de  análise  estrutural  avanzado  para  difracción  de  raios  X  de  po:  Sistema  analítico  non 

destrutivo deseñado para a identificación de fases cristalinas, determinación da estrutura atómica e 

caracterización físico-química de materiais en formato po. A súa versatilidade instrumental permite o 

estudo tanto de compostos orgánicos como inorgánicos baixo diversas condicións de medida.

Equipo de dicroísmo circular (DC) con rango de lonxitude de onda de 163 a 950 nm

Equipo  de  dicroísmo circular  con  rango  de  lonxitude  de  onda  de  163  a  950  nm:  Espectrómetro  

especializado  na  análise  estrutural  e  quiralidade  de  macromoléculas.  Está  deseñado  para  a 

determinación cuantitativa da estrutura secundaria e a monitorización en tempo real de cambios 

conformacionais en proteínas e ácidos nucleicos, proporcionando datos clave sobre a súa estabilidade 

e procesos de desnaturalización.

Accesorios de Automatización e Control

Sistema de soporte e mostraxe automatizado de posición múltiple con termostatización avanzada. 

Este módulo actúa como unha actualización transversal que complementa e expande as capacidades 

operativas tanto do equipo de DC J1700 como doutros espectrofotómetros en uso,  facilitando a 

automatización de medidas en paralelo para estudos de estabilidade térmica e análises cinéticas.

Equipamento de Microscopia e Imaxe

Actualización de microscopio invertido Nikon Eclipse Ti-U con sistema de fluorescencia: Proxecto de 

modernización do equipo actual mediante a incorporación dunha cámara dixital de alta resolución con 

acoplamentos  específicos,  un  sistema  de  iluminación  epi-fluorescente  adaptado  ás  normativas 

ambientais e un software de análise de imaxe.

Estación de traballo de alto rendemento

Estación de traballo de alto rendemento para análise de datos de difracción: Unidade de computación 

de  alto  rendemento  autónoma  e  independente  equipada  con  software  especializado  para  o 

procesamento físico, o cálculo computacional e a resolución de estruturas moleculares a partir de 

datos de difracción.  Pola  súa configuración estrutural  e  funcional,  este equipo actúa como unha 

plataforma multicanle capaz de dar soporte e procesar datos analíticos procedentes de diversos 

equipos e técnicas de difracción.

Sistema automatizado de micromanipulación e microinxección celular de alta precisión

Sistema automatizado de microinxección celular de alta precisión, composto por un microinxector 

electrónico, un micromanipulador robótico e o correspondente soporte universal. O sistema permite 

o posicionamento micrométrico automatizado de micropipetas e a inxección controlada de volumes 

comprendidos  entre  femtolitros  e  nanolitros  en  células  vivas,  embrións  e  outras  estruturas 

microscópicas.  Está deseñado para aplicacións como a introdución de ácidos nucleicos,  proteínas, 

nanomateriais ou fármacos en ensaios de bioloxía celular, edición xenética e nanomedicina.

TOTAL    286.005 €

3. Centro de Investigación Mariña (CIM)

Equipamento

HÉLICES DE POPA

Mellora da fiabilidade do sistema de bombeo e redución do risco de avarías durante campañas 

científicas.

KIT ELECTROBOMBA BARCO ARDORA

Adecuación de laboratorios para incrementar a capacidade experimental e cumprir requisitos de 

seguridade e funcionalidade.

Mobiliario laboratorios

Adecuación de laboratorios para incrementara a capacidade experimental e cumprir requisitos de 

seguridade e funcionalidade.

Mobiliario laboratorios

Dotación de novos espazos de investigación para ampliar servizos científico-técnicos e proxectos 

competitivos.

Carro motorizado

Facilita  o  transporte  seguro  de  cargas  pesadas  e  equipos  entre  laboratorios,  mellorando  a 

ergonomía e a eficiencia.

RAS BIOSEGURIDAD

Sistema  de  recirculación  para  experimentación  con  organismos  acuáticos  baixo  condicións 

controladas e máxima bioseguridade.

BATERÍAS NOVAS BATEA ALDÁN

Renovación  do  sistema  enerxético  autónomo  para  asegurar  o  funcionamento  continuo  da 

infraestrutura de observación mariña.

LUPA LEICA

Equipamento  esencial  para  identificación,  clasificación  de  preparación  de  mostras  biolóxicas  e 

xeolóxicas de alta resolución.

SONDAS AUTOMÁTICAS

Monitorización continua de parámetros ambientais para experimentación, seguimento ecolóxico e 

validación de modelos.

MEDIDOR de CO2

Determinación precisa do carbono disolto para estudios de acidificación oceánica, bioxeoquímica e 

cambio climático.

INSTALACIÓN ROSETA E TERMOSALINÓGRAFO

Incrementa as capacidades oceanográficas do buque mediante adquisición continua de datos físicos 

e mostraxe da columna de auga.

ADCP BATEA

Medición continua de correntes para estudos hidrodinámicos, transporte de sedimentos e procesos 

costeiros.

GRUA Contedor

Permite a manipulación segura de instrumentación pesada e mellora a versatilidade do laboratorio 

móbil do CIM.

CÁMARA CENITAL BATEA

Observación  remota  en  tempo  real  de  experimentos  e  infraestruturas  mariñas,  reducindo 

desprazamentos e mellorando o seguimento.

Total     267.788 €

II. c) Centros colaborativos: 216.642,00 € 

1.  Centro de Investigación en Tecnoloxías, Enerxía e Procesos Industriais. CINTECX

2. Centro de Investigación Interuniversitario en Economía e Empresa para a Sociedade. ECOBAS

1. Centro de investigación en Tecnoloxía, Enerxía e Procesos Industriais. CINTECX

Equipamento

Accesorio para iRaman actual: Vídeo microscopio con obxectivos

Accesorio  de  videomicroscopía  compatible  co  equipo  iRaman  existente  no  centro,  destinado  á 

observación, localización e análise Raman de mostras microscópicas ou de pequeno tamaño. Inclúe 

sistema de visualización e obxectivos para facilitar o enfoque preciso sobre zonas concretas de interese 

en materiais, recubrimentos, partículas, fibras ou outras mostras sólidas

Analizador de TOC

Equipo  de  laboratorio  destinado  á  determinación  do  carbono  orgánico  total  en  mostras  líquidas, 

especialmente augas naturais, residuais, industriais ou de proceso. Permite avaliar a carga orgánica 

presente nas mostras, facilitando o control de calidade, seguimento de tratamentos e caracterización 

ambiental ou química da auga.

Liofilizador Lyoquest-85 Plus Eco

Liofilizador de laboratorio para a deshidratación de mostras mediante conxelación e sublimación ao 

vacío, preservando as súas características físico-químicas e estruturais. Axeitado para o tratamento de 

mostras  biolóxicas,  ambientais,  alimentarias,  químicas  ou  de  materiais  sensibles  á  temperatura, 

permitindo a súa conservación, estabilización e preparación para análises posteriores.

Láser escáner terrestre con alo menos 80 m de alcance y 2 mm de precisión

Sistema de escaneado láser  terrestre 3D destinado á  captura precisa de xeometrías,  superficies  e 

estruturas  mediante  nubes  de  puntos.  Permite  realizar  levantamentos  tridimensionais  de  alta 

resolución en contornas interiores e exteriores, con aplicación en caracterización de infraestruturas, 

patrimonio, obra civil, xeomática, control dimensional e modelado dixital.

TOTAL     116.088 €

2.Centro  de  Investigación  Interuniversitario  en  Economía  e  Empresa  para  a  sociedade. 
ECOBAS

Equipamento

LEEC UDC

Adquisición de equipamento portátil de seguimento ocular (eye-tracking) para o rexistro de fixacións e 

patróns  de  atención  visual.  Sensores  de  captura  de  movemento  para  o  rexistro  de  xestos  e 

comportamento motor

Data Lab

posta en marcha dun espazo interuniversitario de capacitación e acompañamento en xestión e análise 

de datos para investigadores

Infraestrutura de rede e sistemas

Servizo  científico-técnico  de  configuración,  mantemento  e  optimización  da  infraestrutura  de  rede, 

servidores e almacenamento de ECOBAS

ESPAZOS ECOBAS

Adquisición de equipamento para acondicionar o espazo ECOBAS na USC para a actividade de normal 

funcionamento do centro interuniversitario e a celebración de seminarios de investigación e reunións 

científico-técnicas  do  persoal  investigador.  A actuación  permitirá desenvolver  as  actividades  en 

formato híbrido (presencial-online), garantizando as condicións físicas e técnicas: mobiliario básico de 

oficina,  equipamento  de  proxección  en  sala,  sistema  de  videoconferencia.  Incluirá  adquisición  de 

pantallas informativas para todos os espazos do centro (ESCI,  Fac.  CC.EE.  Da Uvigo e novo espazo 

ECOBAS na Fac. CC.EE. da USC).

TOTAL   100.554 €

II.d Custos indirectos: 387.526,20 €

Os custos indirectos, entendidos como aqueles gastos xerais que, sendo necesarios para a 
execución das actuacións obxecto do convenio, non poidan asignarse de maneira directa a 
unha actuación específica. Inclúense nesta categoría os gastos derivados da instalación, 
posta  en  funcionamento,  integración,  mantemento  operativo  e  dinamización  das 
infraestruturas  e  do  equipamento  científico-tecnolóxico  financiado,  así  como  outros 
gastos  xerais  de  coordinación,  soporte  técnico  e  xestión  imprescindibles  para  a 
consecución dos obxectivos do convenio. Estes custos indirectos imputaranse mediante 
unha porcentaxe fixa que non poderá superar o 20 % dos gastos directos do convenio.

Aqueles equipamentos que precisan dun procedemento de licitación serán substituídos 
por outros propostos polos centros no caso de que os prazos de execución impidan a 
adquisición por esta vía. 

No caso de que os procedementos de adxudicación e compra impedisen a xustificación na 
data que dispoña o convenio, substituiranse por equipamento de similares características.

